
45. Nyai Ketut ne kelihan, ulese magatra wilis, boke samah.
tur ijo, palane naraju pasti, nyonyone bunter rupit, bulun
matane narabu, alis tajep mabengad, sing raras anggonnya
asin, manglelier, tan pendah bintang kartika.

46. Nyamannyane ne cenikan, patpat pada bangkit-bangkit,
lamiad pada mangeros, lanjar-lanjar ramping-ramping, ules
masawang gading, nyambang nyampuah putih lembut,
masawang sandat mayang, selem sedet pada bangkit, angga
lempung, tan kasoran aya lungsang .

47. Ne paling ketut mangonyang, melahe masawang sasih, ka-
pat ujan mangeloh, yeh matan terunane sedih, kasmaran
buka mati, gulem peteng ati limut, nene tumben maliat,
paseledet buka tatit, kerug rame, munyin anake nggaokang.

48. Len pisagane nggaokang, makeengan luh muani, baan ba-
gian nyane kento, ngamah jukut pesu nasi, ne odah luh
muani, buka tong maji tetelu, baya mangonyang brata,
memuja smara di jani, sangkan ayu, pianake mangayang-
ngayang.

49. Sedeng tuah pada nggaokang, pianaknyane muani-muani,
gobannyane pada kaot, I Wayahan tone kumis, selem masa-
wang tangi, ulese makenyab lembut, pejalanne manduak,
ulelate galaka manis, tuah bagus, pantes anggo trune mamas.

50. Luih gobanne madenan, yen masaput sabagi, buka merake
mangilo, janajang jamprah rebe riris, talikuran tur kumis,
jemponge samah mangemuk, pamulune bang-bang awak,
manyjelag tandange asin mandulengek, tindake buka malecat.

51. Bane bagus kadaatan, ne Nyoman tuara nandingin, jejam-
bulane magendol, langsing lanjar sada miring, matandang
cara ler gunung, pamulune manyandat, talikuran buka tu-
lis, matulale, kumise selem mabengad .

52. Muah I Ke tut kelihan, moane buka ca~iri, magambahan
boke rebo, marengis matane endih, makenyar buka tatit,
tandange buka manyaup, ya gede ganggas jenggot, beris

